
Мамлакат раҳбари Қ. Тў-
қаевнинг Фармони билан 
Туркистон вилоятининг фав-
қулодда ҳолат тартиби бар-
тараф этилди. Осойишталиги 
сақланган вилоятда комен-
дантлик соати блок-бекат-
ларнинг ҳам фаолияти тўх-
татилди. Туркистон вилояти 
ҳокими Ўмирзақ Шўкеев Ўр-
дабоши тумани, Қайнар аҳо-
ли манзилидаги блок-бекати-
нинг ёпилиш маросимида иш-
тирок этиб, интизом посбон-
лари ҳамда ОАВ вакиллари 
билан учрашди. Минтақадаги 
аҳволни таҳлил қилди.

ҚР Президенти Қасим-Жўмарт Тўқаев раислигида ва-
колатли органлар раҳбарларининг йиғилиши бўлиб ўтди.

Йиғилишда Бош прокуратура, Миллий хавфсизлик 
қўмитаси, Мудофаа ва Ички ишлар вазирликларининг 
биринчи раҳбарлари, шунингдек, Президент Маъмурияти 
ҳамда Хавфсизлик Кенгаши Девони раҳбарлари иштирок 
этди.

� ҚР Парламенти Мажлиси 
депутатлари бир кунлик иш 
ҳақини «Қозоғистон халқига» 
жамғармасига ўтказдилар.

�  Туркияда қолиб кетган 
қозоғистонликларни мамла-
катга етказиш тадбирлари 
якунланди. 

� Аpple ўз ходимларини ко-
ронавирусга қарши эмлашни 
талаб қилмоқда.

�  Қозоғистонда бир ке-
ча-кундузда 11,5 минг киши-
да коронавирус ҳолати қайд 
этилди.

� Японияда вулқон отили-
ши Тинч океанида цунамига 
сабаб бўлди.

�  Туркия партиялари Қо-
зоғистондаги январь воқеа-
ларига доир  муштарак баёнот 
берди.

� Австралия очиқ чемпио-
натида илк бор тўққиз нафар 
қозоғистонлик теннисчи ишти-
рок этади.

�  ҚР Бош прокуратураси 
тартибсизликлар ва терактлар 
қурбонларининг умумий сони-
ни эълон қилди.

�  ҚР Президенти Маъму-
рияти ходимлари бир кунлик 
иш ҳақини «Қозоғистон халқи-
га» жамғармасига ўтказди.

ҚИСҚА САТРЛАРДА

Вилоят ижтимоий-сиёсий газетаси

Вилоятимизда сўнгги кеча-кундузда 147 
одамда КВИ аниқланди. Пандемия бошлан-
ганидан буён вилоятимизда 16333та ҳолат 
рўйхатга олинган. Ундан 8057таси хасталик 
аломатларисиз ўтган.

Бугунги кунда Туркистон вилояти “яшил” 
ҳудудда.

Инфекцияли стационарларда 809та ўрин 
мавжуд, шундан 68таси бўш. COVID-19га 
қарши 150та эмлаш пункти фаолият юрит-
моқда, 1046093 одам эмланди, 1032521 одам 
вакцинанинг иккинчи компонентини олишга 
улгурди.

Pfi zer вакцинасининг биринчи компоненти-
ни 94940, иккинчи компонентини 35800 одам 
қабул қилди. 54731 одам қайта эмлан ди.

Вилоят ҳокимининг 
матбуот хизмати.

ЭҲТИЁТ ЧОРАЛАРИГА 
РИОЯ ҚИЛИНГ!

– Давлат раҳбарининг Фармони би-
лан Туркистон вилояти ҳамда Шимкент 
шаҳрида фавқулодда ҳолат тўхтатилди. 
Шунга кўра вилоятимиздаги қирқдан зиёд 
блок-бекатлари олиб ташланди. Бироқ 
Жамбил ва Қизилўрда вилоятлари билан 
чегарадош блок-бекатлар ҳозирча ишини 
давом эттиради. Аҳолига, йўловчиларга 
эркин юриш имкони берилади. Фавқулод-
да вазият пайтида блок-бекатлар орқали 
бироз натижаларга эришдик. Қарийб 30 
минг автотранспорт воситалари текши-
рилди. Алмати, Шимкент шаҳарларида юз 
берган ҳодисаларда иштирок этган, қурол-
аслаҳалар билан юрган фуқаролар қўлга 
олинди. Вилоят миқёсида 16та жиноий иш 
қўзғатилган. Тинч намойишларга иштирок 
этганларга тушунтириш ишлари юритилди, 
айримларига маъмурий чора қўлланилиб, 
баъзилари уйларига қайтарилди. Вазият 
тўлиқ барқарорлашди, – деди Ўмирзақ 
Шўкеев.

 Вилоят раҳбари анъанага кўра туманга 
сафари чоғида маҳаллий фахрийлар, зиё-
лилар, фаол фуқаролар билан учрашди. 

Учрашувда минтақа раҳбари “Президен-
тимиз топшириғига мувофиқ юртимизда 
ёқилғи нархи барқарорлашди. Энди қим-
матчиликка, ишсизликка қарши чора-тад-
бирларни кўпайтиришимиз керак. Айниқса, 
ёшларни тадбиркорликка тарғиб қилиш 
муҳим. Албатта, ҳамма ҳам ишбилармон 
бўлавермайди. Бироқ маҳаллий ёшлар 
орасидан тадбиркорликка мойилларини 
излаб, топиб уларнинг ғояларини қўллаб-
қувватлаш керак. Уларга шароит яратилса, 
иш билан таъминланса, давлатимиз та-
раққий этади. Юртимизда ривожланишга, 
меҳнат қилишга барча шароитлар яратил-
ган. Қишлоқ хўжалигини ривожлантириш, 
хусусан сувни тежайдиган усулларни амал-
га ошириш жоиз. Умуман вилоятимизда 
газлаштириш, инфратузилмани яхшилаш 
тадбирлари амалга оширилмоқда. Туркис-
тон шаҳрига сув қувурини тортиш манбала-
рини топдик. Сув омборлари барпо этилди. 
Биргалашиб меҳнат қилсак, аҳолининг 
ниятлари ҳам амалга ошиши аниқ, дея аҳо-
лининг шикоят ва таклифларини тинглади. 
Шунингдек, юртимизда коронавирус хас-

талиги қайта кучайганлигига урғу бериб, 
санитария талабларига қатъий риоя қилиш 
жоизлигини таъкидлади.

Ўрдабошиликлар сув, бандлик ва бошқа 
масалалар юзасидан саволлар беришди. 
Бирлик ҳамда осойишталик туғи кўтарил-
ган Ўрдабоши минтақасининг аҳолиси, 
оқсоқоллари тинчлик, барқарорлик халқи-
мизнинг асосий қадриятларидан эканли-
гига тўхталиб, вилоятда қўлга олинаётган 
лойиҳаларга муваффақият тилашди. Мин-
тақа раҳбари ўша куни туман марказида 
очилган аҳолига хизмат кўрсатиш марка-
зига ҳам борди. Унга янги технологиялар 
ёрдамида амалга оширилаётган имконият-
лар намойиш қилинди. Шунингдек, вилоят 
ҳокими Шубарсу қишлоғидаги умумий ўрта 
мактабнинг янгидан барпо этилган 200 
ўринли биноси билан танишди. Ушбу мак-
таб қишлоққа Ўзбекистондан ватандош-
ларнинг кўплаб кўчиб келиши ва демогра-
фик ўсишнинг ошиши туфайли  янгиланиб, 
кенгайтирилмоқда.

Вилоят ҳокимининг 
матбуот хизмати.

ҚР Президентига январь ойи-
нинг биринчи ўн кунлигида мам-
лакатнинг қатор ҳудудларида 
содир бўлган воқеалар юзаси-
дан судгача терговнинг бориши, 
шунингдек, ўтказилган махсус 
операциялар якунлари ҳамда 
мамлакатда жамоат хавфсизли-
ги ва қонунийликни таъминлаш-
га қаратилган чора-тадбирлар 
тўғрисида маълумот берилди.

Учрашув якунида Қасим-Жў-
март Тўқаев қатор аниқ топши-
риқлар берди. Қозоғистонда, 
шу жумладан, Алмати шаҳрида 
содир бўлган фожиали воқеа-
ларни ҳар томонлама ўрганиш, 
ҳалок бўлган тинч аҳолининг 
аниқ сонини аниқлаш, оғир пайт-
ларда кучишлатар тузилмалари 

ҳаракатларини мувофиқлашти-
ришнинг янги меъёрий-ҳуқуқий 
базасини ишлаб чиқишга алоҳи-
да эътибор қаратилди.

Қасим-Жўмарт Тўқаев Хавф-
сизлик Кенгаши котибига Мах-
сус операциялар кучларини 
шакллантиришни жадаллаш-
тириш ва миллий хавфсизлик 
тизимини қайта қуриш юзасидан 
аниқ таклиф киритиш борасида  
топшириқ берди.

Давлат раҳбари аксилтеррор 
операциялари ва тергов ҳара-
катлари давомида фуқаролар 
ҳуқуқлари бузилишининг олдини 
олиш муҳимлигини таъкидлади.

Казинформ.

ҚР ПРЕЗИДЕНТИ КУЧИШЛАТАР ТУЗИЛМАЛАР 
РАҲБАРЛАРИ БИЛАН ЙИҒИЛИШ ЎТКАЗДИ

БЛОК-БЕКАТЛАР ОЛИБ ТАШЛАНДИ

  Tимур Қулибаев “Aтамекен” МТП раиси лавозимини тарк этди.

Сиёсат ва иқтисодиёт

Қорабулоқ қишлоғида Сайрам тумани-
нинг зиёлилари ҳамда маҳаллий аҳоли 
билан ўтган учрашувда минтақа раҳбари 
сайрамликларнинг таклиф ва муло-
ҳазаларини тинглади. Эл Президенти 
Қасим-Жўмарт Тўқаевнинг топшириғига 
кўра, ғарбий ва жанубий вилоятларни ри-
вожлантириш режаси тайёрланишини, бу 
ташаббус эл фаровонлигини оширишга 
ижобий таъсир кўрсатишини таъкидла-
ди. Шу билан бирга, фавқулодда ҳолат 
пайтида бирлиги ва осойишталигини 
сақлаган Туркистон юртининг ватанпар-
варлигига миннатдорчилигини билдириб, 
бунинг барчаси маҳаллий ҳокимликлар 
ва жамоат аъзоларининг аҳоли билан 
алоқасининг яхши даражада бўлганининг 
белгиси эканини маълум қилди. 

– Минтақа аҳолисининг якдиллиги, шу-
нингдек, ҳуқуқ-тартибот посбонлари, ҳо-
кимликлар, жамоат фаоллари, зиёлилар 
ҳамда кўнгилли ёшларнинг ҳамкорлик-
даги ҳаракатлари натижасида вилояти-
мизда жамоат тартибини бузиш ҳоллари 
рўйхатга олинмади. Тинч намойишлар 
ўтди, уларнинг иштирокчилари билан 
тушунтириш ишлари юритилиб, мулоқот 
ўрнатилди. Натижада, вилоятимизда 

фавқулодда ҳолат тартиби бекор қилин-
ди. Кабинетда ўтираверсанг, халқ билан 
учрашиб турмасанг, жамиятдаги баъзи 
масалаларни билмай қолишинг мумкин. 
Шунинг учун пандемия қўлимизни бой-
ласа-да, туман, шаҳарларга сафаримни 
албатта, давом эттириб, фахрийлар, зиё-
лилар билан учрашаман. Учрашувларга 
тадбиркорлар, ёшлар, жамоат фаоллари, 
умуман, айтадиган сўзи бор барча ки-
шиларни ҳам қўшмоқдамиз. Гаплашиб, 
бир-биримизни тинглайлик, элнинг маса-
лаларини бирга ҳал этайлик, деган фикр. 
Эркин фикр алмашиб, саволларингизга 
жавоб беришга тайёрман, – деган ҳоким 
сайрамликларнинг эзгу ишларини юқори 
баҳолади.

– Аҳоли тиғиз жойлашган Сайрамда 
ҳар ким ўз иши билан шуғулланмоқда. 
Бекорчи одам йўқ. Ўзининг ҳовлисида, 
қўрасида, боғида ишлаяпти. Бирлигини 
сақлаб, тартибсизликларда иштирок 
этмади. Чунки, иши бор. Иккинчидан, 
Сайрам туманида “Парасат” дебат клуби 
фаолият юритади. Клубнинг кўчма йиғи-
лишлари ҳар қишлоқда ўтиб, долзарб ма-
салалар муҳокама қилинади. Бирози шу 
лаҳзадаёқ ҳал бўлади. Энг муҳими, ҳоки-

мият ва халқ орасидаги мулоқот майдони 
мавжуд. Сайрам туманининг тажрибаси-
ни барча туман, шаҳарларда қўллашимиз 
жоиз. Тадбиркорликни ривожлантириш 
бўйича ҳам ибратли ишлар мўл. Юқорида 
таъкидлаганимдек, бизда халқ ва ҳоки-
мият орасида боғланиш яхши. Бироқ яна-
да кўпроқ ишлашимиз даркор. Ҳар ҳоким 
ўзи бошқарадиган ҳудуднинг муаммоси-
ни, ҳол-аҳволини яхши биладиган бўлса, 
вазифасини яхши бажарса, аҳоли билан 
очиқ мулоқот қила олади. Мамлакат раҳ-
бари Қасим-Жўмарт Тўқаев Ҳукуматга, 
ҳокимларга эл фаровонлигини ошириш-
га йўналтирилган топшириқлар берди. 
Қимматчиликни тўхтатиш, нарх-навони 
барқарорлаштириш, ишсизлик билан 
курашиш, жамият билан алоқани мустаҳ-
камлаш, шунингдек, бошқа соҳаларда 
ҳам яхши ўзгаришлар бўлади ҳамда шу 
йўналишда ишни янада кучайтирамиз. 
Сизларнинг таклиф ва фикрларингиз 
инобатга олинади, – деди Ў. Шўкеев.

Учрашувда фахрийлар ва зиёлилар, 
ёшлар, маҳаллий фуқаролар жамиятдаги 
турли масалалар бўйича таклифларини 
билдиришди. Вилоят Фахрийлар кенга-
шининг раиси Женисбек Мауленқулов ва 

эл оғалари ҳам эътиборга молик маса-
лаларни илгари суришди. Улар элнинг 
бирлигидан ортиқ қадрият йўқ дея, Пре-
зидент ташаббусларини қўллаб-қувват-
лашларини маълум қилишди. 

Вилоят ҳокими сафари чоғида Сайрам 
туман “Ёшлар имконият маркази” қошида 
ташкил этилган Кўнгиллилар мактаби 
вакиллари билан учрашди. Бу жойда 80га 
яқин кўнгилли мунтазам равишда турли 
хайрия тадбирларида қатнашмоқда. 
Ёшлар ташаббусини ижобий баҳолаган 
вилоят ҳокими уларнинг фаолиятига му-
ваффақият тилади.

Сафар чоғида Ўмирзақ Шўкеев Қасим-
бек датқа аҳоли манзилидаги “МEDICAL 
PARK-E” тиббиёт марказининг фаолияти 
билан танишди. 2020 йили очилган мар-
казда малакали шифокорлар аҳолига 
тиббий ёрдам кўрсатишмоқда. Шу билан 
бирга, минтақа раҳбари аграр-техника 
коллежининг устахонасини кўздан ке-
чирди. Бу муассасада қишлоқ хўжалиги 
соҳаси учун мутахассислар тайёрланиб, 
элга хизмат қи лмоқда.

Вилоят ҳокимининг 
матбуот хизмати. 

Сариоғоч туманида деҳқонларга қулайликлар 
яратиш тадбирлари давом этмоқда. Суғормали 
ерларни қайта айланимга қўшиш ва мелиоратив 
аҳволини яхшилаш мақсадида 2021 йилда вилоят 
ва туман бюджетидан маблағ ажратилиб, 139,9 ча-
қирим канал таъмирланди.

Вилоят бюджети ҳисобидан узунлиги 5,4 чақи-
римни ташкил қиладиган “Сурим” ва узунлиги 18,8 
чақиримли “Хўжахан” каналини таъмирлаш (бетон 
қоплаш) ишлари тугатилиб, фойдаланишга топширил-
ди. Туман бюджети ҳисобидан умумий узунлиги 115,7 
чақиримни ташкил қиладиган 5та канал таъмирланди, 
7та оқава сувни чиқариб юборадиган тармоқ механик 
усулда тозаланди.

Таъмирлаш ишлари натижасида 260 гектар экин 
майдони қайта айланимга қўшилди. 3895 гектар ерга 
сув етказиб бериш имконияти юзага келиб, 2426 гек-
тар экин майдонининг мелиоратив ҳолати яхшиланди, 
йилига 6,8 млн. метр куб. сув тежал ади.

Вилоят ҳокимининг матбуот хизмати. 

Туркистон шаҳридаги “Тұран” 
истироҳат боғи ва Қизилўрда ав-
томобиль йўли бўйига гидрантли 
суғориш тармоғи тортилиб, истиро-
ҳат боғи билан Тўлебий кўчаси ва 
“Əлқожа ата” мақбараси ҳудуди обо-
донлаштирилади. Бундан ташқари, 
Саврон аҳоли манзилида Майкотов 
кўчаси бўйига тизимли истироҳат 
боғи қуриш режаланмоқда. Ободон-
лаштириладиган кўчаларда бола-
лар ўйин майдончалари ва ҳордиқ 
чиқарадиган ўринлар сони кўпаяди, 
шаҳарга кўрк бағишлаш учун турли 
ҳайкаллар ўрнатилади.

Умуман олганда, йил давомида 
200га яқин кўча ободонлаштирилиб, 
кўкаламзорлаштирилади. Туркистон 
вилояти ҳокими ўринбосари Улан 
Тажибаев ва шаҳар ҳокими Нурбўл 
Турашбеков шаҳарда амалга ошири-
ладиган ишларни яқиндан кузатишди. 
Вилоят ҳокимининг ўринбосари Тур-
кистон шаҳрини ободонлаштириш бо-
расида фикр  билдириб, таклифларини 
айтди.

Вилоят ҳокимининг 
матбуот хизмати.  

Сариоғоч туманида Қозоғистон Рес-
публикаси Президенти Қ. Тўқаевнинг 
ижтимоий аҳамиятга эга озиқ-овқат маҳ-
сулотлари баҳосини асоссиз оширмаслик 
юзасидан берган топшириғига мувофиқ 
қатор тадбирлар юритилмоқда.

Туман ҳокими М. Ўтаршиевнинг топ-
шириғига мувофиқ туман қишлоқ хўжали-
ги ва тадбиркорлик бўлимининг раҳбари 
А. Амирханов маҳаллий йирик савдо ўрин-
ларидаги озиқ-овқат баҳоларига мониторинг 
юритди.

Тадбиркорларга Давлат раҳбарининг 
озиқ-овқат баҳосининг асоссиз ўсишининг 
олдини олиш юзасидан берган топшириқ-
лари тушунтирилди. Туман миқёсида суюл-
тирилган газнинг бугунги кундаги баҳоси 
назоратга олиниб, ёнилғи бекатлари ходим-
лари билан учрашув ўтказилди. Мониторинг 
ишлари натижасига кўра туманда озиқ-овқат 
нархи барқарор, суюқ газ 60-65 тенгедан со-
тилмоқда.

Вилоят минтақавий 
алоқа лар хизмати.

Ў. ШЎКЕЕВ: 

“САЙРАМ 
ТУМАНИНИНГ 

ТАЖРИБАСИНИ 
ҚЎЛЛАШ КЕРАК”

Туркистон вилоятининг Сайрам туманида “Парасат” дебат 
клуби фаолият юритади. Туман ҳокимининг қўллови билан 
ташкил этилган клубда маҳаллий раҳбарлар ва аҳоли доимий 
равишда учрашиб, долзарб масалаларни муҳокама қилади-
лар. Таъкидлаш жоизки, айрим масалалар ўз ечимини топ-
моқда. Туркистон вилояти ҳокими Ў. Шўкеев Сайрам туманига 
хизмат сафари чоғида ушбу тажрибани барча туман ва шаҳар-
ларда жорий қилишни топширди.

САРИОҒОЧДА ОЗИҚ-ОВҚАТ 
НАРХЛАРИ БАРҚАРОР

140 ЧАҚИРИМ КАНАЛ 
ТАЪМИРЛАНДИ

КЎЧАЛАР ОБОДОНЛАШТИРИЛАДИ



Алматидаги бузғунчиликлардан етказилган зарар 112,6 миллиард тенгега баҳоланмоқда. 

Бугунги кунга қадар 2 гектар 
майдонга жойлашган иссиқхонадан 
иккинчи ҳосил – 15 тонна бодринг, 
90 тонна помидор етиштирилган. 
Ҳосилнинг барчаси маҳаллий сав-
до ўринларида улгуржи баҳода со-
тилмоқда. Бултур туман бўйича 15 

гектар иссиқхонадан 600 тонна 
ҳосил кўтарилган.

– Шу кунгача жами 100 тоннадан 
зиёд сабзавот етиштирдик. Бу йил 
ҳам юксак натижага эришиш нияти-
дамиз. Лимон ўстиришни ҳам йўлга 
қўйганмиз. Келгуси йили ҳосил бе-
риши кутилмоқда. Бугун помидор 
экишни тугаллаб, эртага бодринг 
кўчатларини ўтқазишни бошлай-
миз. Март ойида тайёр ҳосилни 
йиғиб оламиз, – дейди хўжалик зи-
роатшуноси Бердияр Нишанов. 

Ушбу деҳқон хўжалигида 20га 
яқин маҳаллий фуқаро доимий иш 
билан банд. Жетисайлик деҳқон-
лар нафақат минтақа, балки рес-
публика миқёсидаги бозорларга 

чиқиб, аҳолини сифатли сабзавот 
билан таъминлаш ниятида.

  
Вилоят ҳокимининг 

матбуот хизмати. 

Қишлоқ хўжалиги маҳсулотларини ишлаб чиқарув-
чиларга 150 миллиард тенге имтиёзли насия ажрати-
лади. Бу ҳақда Ҳукумат йиғилишида ҚР Қишлоқ хўжа-
лиги вазири Ербўл Қарашўкеев маълум қилди.

– Озиқ-овқат таъминоти масаласини тизимли ҳал этиш 
мақсадида 2022-2025 йилларда озиқ-овқат таъминоти 
соҳасини ривожлантириш доирасида «Йўл харитаси» 
ишлаб чиқилиб, ҳаётга татбиқ этилмоқда. «Йўл харитаси» 
озиқ-овқат хавфсизлигини таъминлаш ва об-ҳаво омил-
ларининг қишлоқ хўжалиги ишлаб чиқаришига салбий 
таъсирини нивелирлаштириш мақсадида қишлоқ хўжа-
лигини ранг-баранглаштиришни назарда тутади, – деди 
вазир. 

Шунингдек, у вазирлик томонидан жорий йил баҳорги 
дала ишларини муддатида ва сифатли ўтказиш борасида 
зарур чоралар кўрилаётганини маълум қилди. Вазирлик 
ҳузурида ҳудудларда баҳорги экиш ишларини мувофиқ-
лаштириш юзасидан тезкор штаб тузилди. «Агросаноат 
мажмуасини қўллаб-қувватлаш мақсадида қишлоқ хўжа-
лиги ишлаб чиқарувчиларига «Кен Дала» дастури доира-
сида 70 миллиард тенге, «Озиқ-овқат шартномаси корпо-
рацияси»нинг форвард харидлари орқали 80 миллиард 
тенге миқдорида имтиёзли насиялар ажратилади, – деди 
Е. Қарашўкеев.

Казинформ.

Мамлакатдаги Фавқулодда ва-
зият туфайли Nur Otan партия-
си Туркистон вилоят филиали-
нинг қўллаб-қувватлаши орқасида
ёшотанчилар ҳарбий хизматчи-
ларга пандемия пайтида қўллани-
ладиган дори-дармонлар қутича-
ларини улашди. 

Тадбир “Шимкент – Туркистон” ав-
томобиль йўлидаги блок-бекатларда 
шаҳар хавфсизлигини, тинчлигини 
ва барқарорлигини кузатувчи фуқа-
роларнинг иммунитетини шакллан-
тириш мақсадида уюштирилди. Шу 
билан бирга, коронавирус иллати-
нинг тарқалиши ва қатор минтақа-

ларнинг қизил ҳудудга кириши ҳам 
сабаб бўлди. Тиббиёт соҳаси мута-
хассисларининг махсус протоколи 
билан йиғилган дори-дармон қутича-
си блок бекатлардаги ҳарбийлар ва 
мутахассисларга етказилди.

Jas Otan ЁҚ Туркистон вилоят фи-
лиалининг раиси Жансерик Жуман 
шундай деди:

– Махсус тайёрланган қутичада 
вирусга қарши дори-дармонлардан 
ташқари дармондорилар ва қўшим-
ча фойдаланишга зарур гигиена 
воситалари бор. Оғир вазиятлардан 
қўрқмай ўтиш учун, аввало, соғликни 
авайлаш зарур. Шу сабабли Прези-
дентимизнинг “Кучимиз – бирликда” 
ҳикматли сўзига риоя қилиб, ҳарбий-
ларга кўмак беришни жўн кўрдик. Эз-
гу ишда ташаббус кўрсатган партия 
аъзолари ва фаолларга миннатдор-
чилик билдираман, – деди у. 

Айтиш жоизки, ёш отанчилар 
бунга қадар ҳам блок-бекатлардаги 
ҳарбийларга иссиқ овқат етказиб, 
уларни қўллаб-қувватлаган.

Вилоят ҳокимининг 
матбуот хизмати.

Келес туманида саноат ишлаб чиқари-
шининг асосий капиталига жалб этилган 
сармоялар ҳажми 4999,7 млн. тенгени 
ташкил этади. 2021 йили қайта ишлаш 
саноатнинг асосий капиталига жалб 
этилган сармоялар ҳажмини 400 млн. 
тенгега етказиш режаланиб, 2020 йилга 
нисбатан режа ортиғи билан бажарил-
ган. Асосий капиталга йўналтирилган 
сармоя ҳажми 21 йилга қиёсан 10 064,3 
млн. тенгени ташкил этди. Аниқ ҳажм ин-
декси келгуси йилнинг тегишли даврига 
қараганда 126,5 фоиз бажарилган.

Туманга жами 7,7 млрд. тенге сармоя 
жалб этилиб, ўтган йилгига нисбатан 1,7 
млрд. тенгега ўсган. Хусусан республика 
бюджети ҳисобидан 0,7 млн. тенге, маҳал-
лий бюджет ҳисобидан 1,6 млрд. тенге, 
шахсий маблағ эвазига 2,5 млрд тенге ва 
бошқа қарз харажати ҳисобидан 0,1 млрд. 
тенгени ташкил этади.

Жалб этилган сармоя туманни ижти-
моий-иқтисодий тараққий эттириб, аҳолини 
иш билан таъминлаш имконини берди. 
Доимий ва мавсумий иш ўринларига 1527 
нафар фуқаро, хусусан ижтимоий иш ўрин-
ларига 216, ёшлар тажрибасига 331 одам 
ҳақ тўланадиган жамоат ишларига 660 фу-
қаро ва дастлабки иш ўринларига 15 шахс 
жалб этилган.

Туркистон вилояти 
ҳокимининг  матбуот хизмати.

КЕНТОВДА ТУҒИЛИШ 
КЎРСАТКИЧИ ЎСГАН

Қозоғистон туғилиш кўрсаткичи бўйича жаҳонда 
15 ўринда. Республика бўйича Туркистон вилояти-
да демографик ўсиш юқори. Кентов шаҳар бандлик 
ва ижтимоий дастурлар бўлимининг маълумотига 
кўра, 2020 йили 3479 нафар бола дунёга келиб, гу-
воҳнома олган. 2021 йилда 3726 нафар бола дунёга 
келган. Мустақиллик куни 11 бола, Янги йилда 6 
нафар бола туғилган.

2020 йилнинг якунига кўра, Кентовда 863 нафар ои-
ла барпо этилса,  117та оила ажрашган. 2021 йили 802  
оила никоҳдан ўтса, уларнинг 86 нафари  ажрашганли-
ги қайд этилган.

Кентовда кўп болали ва ижтимоий кам таъминлан-
ган оилаларга давлат ёрдам пуллари ҳам ўз вақтида 
бериляпти. Она ва боланинг соғлигини муҳофаза қи-
лиш ҳам кун тартибидаги муҳим масалалардан.

Туркистон вилояти 
ҳокимининг матбуот хизмати.

Бугунги кунда банкнинг 
Туркистон вилоятидаги 30та 
бўлимидан 24таси тўлақон-
ли фаолият юритмоқда. Иш 
вақти – соат  10.00дан 17.00га-
ча. Ишлаб турган бўлимлар-
нинг тўлиқ рўйхати билан 
halykbank.kz сайтида, шунинг-
дек, бўлимларнинг манзили 
бўйича маълумотни банкнинг 
кечаю-кундуз ишлайдиган 
алоқа маркази, яъни 7111 ра-
қамига қўнғироқ қилиш орқа-
ли билиш мумкин.

Молия шў ъбас ини те з да 
барқарорлаштириш мақсадида 
“Halyk Bank” банкининг Қозо-
ғистон бўйича 428та бўлими 
тўлақонли фаолият юритмоқда. 
Бўлимлар ҳуқуқий ва хусусий 
шахсларга хизматларнинг барча 
турлари бўйича хизмат кўрсата-
ди. 

ДАВЛАТ ДАСТУРЛАРИ – 
АМАЛДА

ИССИҚХОНАЛАРДА 
600 ТОННА МАҲСУЛОТ 

ЕТИШТИРИЛАДИ

Жетисай туманида 21 гектар ерда ис-
сиқхона қурилган. 15 гектари маҳаллий 
бозорга сабзавот етиштирса, қолган 6 
гектарида деҳқонларга тайёр кўчат етиш-
тирилади. Шундай иссиқхоналардан 
бири – Асиқата кентида жойлашган том-
чилатиб суғориш усулида фаолият юри-
тадиган “КХ Досжан” деҳқон хўжалиги.

МАҲСУЛОТ ИШЛАБ ЧИҚАРУВЧИЛАРГА 
ИМТИЁЗЛИ НАСИЯЛАР 

«HALYK BANK» БЎЛИМЛАРИ 
ИШИ ЖОНЛАНДИ

САРМОЯ 
ҲАЖМИ ОРТДИ

ЁШЛАР БЛОК-БЕКАТЛАРДАГИ 
ФУҚАРОЛАРГА 

ЁРДАМ КЎРСАТДИ



4 №6 (3059), сешанба, 
18 январь 2022 йил.
Janubiy.kz

Сиёсат

Долларнинг КАSEдаги нархи:  1 доллар 434,37 тенгега тенг.

МУРОЖААТИ

Қадрли ватандошлар! Ҳурматли ҳамюрт-
лар!

Мамлакатимизда юз берган воқеалар Туркис-
тон вилоятидаги Қозоғистон халқи Ассамблеяси 
аъзоларини ҳам ташвишга солди.

Мураккаб даврда ақл-идрок, ўткир зеҳн би-
лан иш тутмоқ зарур. Асосийси, юрт тинчлиги, 
ҳамжиҳатлиги сув ва ҳаводек зарур.

Президент Мурожаатида вазиятни барқарор-
лаштириш учун аниқ вазифалар, чоралар кўр-
гани ва аҳвол барқарорлашаётганини маълум 
қилди. Мамлакатимизнинг тараққиёти йўлида 
келажакда амалга ошириладиган тадбирлар 
ва ислоҳотлар ҳақида маълум қилди. Ушбу 
ўзгаришлар ҳамюртларимизнинг ижтимоий ша-
роитини яхши томонга ўзгартириши аниқ. Шу 
сабабли, Президент қарорларини қўллаб-қув-
ватлаб, эзгу ишлар амалга ошишига хайриҳоҳ 
бўлишимиз зарур.

Қадрли жамоат!
Мустақил Қозоғистон – дунёга аҳиллиги 

ярашган кўп миллатли ва кўп конфессияли жа-
мият сифатида машҳур. Мустақиллигимизни кўз 
қорачиғидек асраб-авайлаш – ҳар биримизнинг 
муқаддас бурчимиздир.

Халқимизда: “Бахт, қайга борасан? Тотувлиги 
ярашган элга бораман!”, деган нақл бор. То-
тувлик кетган жойдан бойлик ҳам, бирлик ҳам, 
барака ҳам кетади.

Ватани бирнинг, тилаги бир, юраги бир.  Юрт 
тинчлиги, муваффо осмонимиздан зиёд бахт 
йўқ. Мустақиллигимиз янада мустаҳкам бўлиши-
га барчангизни ҳисса қўшишга чорлаймиз!

Биз ҳамиша Президент билан биргамиз!  

Мурожаати

Қадрли ҳамюртлар! Ҳурматли  дўстлар!
 Қозоғистоннинг тақдири бизнинг ҳамжиҳат-

ликда ҳаракат қилишимизга бевосита боғлиқ. 
Тинчлигимизга раҳна солиб, Мустақиллигимиз-
ни  йўналишидан бузгиси келганларнинг  буз-
ғунчилик ҳаракатларини амалга оширишга йўл 
берилмади.

Давлат раҳбари, Хавфсизлик кенгашининг 
раиси Қасим-Жўмарт Тўқаев зарур чораларни 
кўрди. Бу ҳаракатлар самара бермоқда, Пре-
зидентга барча жиҳатдан қўллов кўрсатишимиз 
жоиз.

 Бу –  юртни боши берк кўчадан  олиб чиқиш-
нинг ягона йўли. 

Юз берган ҳолатлар бизга тинчлик, эркин-
ликнинг  қадрини англатди. Бизнинг олдимизда 
махсус белгиланган талаблар асосидагина 
ҳаракат қилиб, Президентнинг барча ташаб-
бусини қўллаб-қўвватлашимиз жоиз. Давлат 
раҳбари барча фаолиятини  ошкора амалга 
ошираётгани, Ватанимиздаги барқарорликни 
сақлаб  қолиш мақсадида  қилинаётганини аниқ 
кўрсатмоқда.

Бизнинг бирлигимиз, бирдамлигимиз фақат 
бахтли кунларда эмас, оғир дамларда ҳам ўз 
кучини кўрсатиши жоиз. Қадриятларимизни юрт  
барқарорлигини оёқ ости қилмоқчи бўлганлар-
нинг эмас, ўзимизнинг, келажагимизнинг уму-
мий манфаати йўлида фойдаланишимиз керак. 

Туркистон вилоятидаги Ноҳукумат ташкилот-
лари ҳам Мамлакат раҳбари билан бирга экан-
лигини маълум қилади.

 Мустақилликнинг барқарор бўлиши учун бир-
галикда ҳаракат қиламиз!

Туркистон вилоят Ноҳукумат
 ташкилотлари вакиллари.

Халқимиз кўп қийинчиликларни бошидан ўтказ-
гани тарихдан маълум. Яқинда юз берган фожеали 
воқеалар юртимиз учун улкан синов бўлди. Бундан  
хулоса чиқариб, янада руҳан ва маънан кучли бўли-
шимиз керак. ҚР Президенти Қ. Тўқаев Парламент 
Мажлиси йиғилишида қатор аниқ топшириқлар бер-
ди. Агар барчаси тизимли тарзда амалга ошса, қа-
тор ижобий ўзгаришлар рўй бериши аниқ. Бу борада 
ўтган брифингда жамиятшунос Нурбўл Байбақов 
маълум қилди.

– Давлат раҳбарининг топшириқлари босқичма-
босқич, тизимли амалга оширилиши Янги Қозоғистон 
қиёфасини белгилайди. Шунингдек, юрт бирлигини 
кучайтириб, жамият жипслигини ривожлантиришига 
ишончимиз комил. Оммавий тартибсизлик чоғида ҳа-
лок бўлган ҳамюртларимиз кўп. Албатта, тош тушган 
жойига оғир. Йўқотишнинг ўрнини тўлдириб бўлмайди. 
Шунга қарамасдан Ҳукуматимиз яқинларини йўқотган 
оилаларга қўллов кўрсатмоқда, – деди Х. А. Яссавий 
номидаги ХҚТУ катта ўқитувчиси Нурбўл Абдураимули.

Шунингдек, брифингда иштирок этган иқтисодчи-таҳ-
лилчи Ержан Мирзатай Президентнинг миллат тақдири-

га доир сиёсий муҳим қарорини қўллаб-қувватлашини 
маълум қилди. Унинг гапларига кўра, фуқаролар фа-
ровонлигини юксалтириш мақсадида барқарор иқтисо-
диётни шакллантириш манбаларини кўпайтириш керак.

Туркистон вилоятининг минтақавий 
алоқалар хизмати.

ҚР Парламенти Маж-
лисининг пленар маж-
лисида Алихан Смаилов 
янги Ҳукуматга раҳбар 
этиб тайинланди. Унинг 
номзодини бир овоздан 
барча депутатлар қўл-
лаб-қувватлашди. Пре-
зидент Қасим-Жўмарт 
Тўқаев куни кеча мам-
лакатимизда юз берган 
сиёсий воқеаларга ат-
рофлича баҳо берди ва 
изчиллик билан таҳлил 
қилди. 

Халқнинг талаби тинг-
ланди ва янги ҳукумат 
т а ш к и л э т и л г а н л и г и н и 
Давлат раҳбари алоҳида 
қайд этди. Таҳлилчи-сиё-
сатшуносларнинг айтиши-
ча, Президентимиз кучли 
инсон. Унинг қатъиятли-
лиги қийин кунларда ҳар-
бий кучларни ҳаракатга 
келтирди. Халқ осойиш-
талигини сақлашга, мам-
лакат яхлитлигига раҳна 
солаётган кучларга қарши 
КХШТнинг тинчликпарвар 
кучлари жалб этилди. 

Қ. Тўқаев маърузасида 
миллий хавфсизликнинг 
бутун тизимини, ташқи  
разведканинг мамлакат 
мустақиллигини тўла таъ-

минлаш мақсадида бутун-
лай қайта ташкил этиш 
зарурлиги ҳақида гапирди. 
Қўпорувчиларнинг ортида 
кимлар турганини аниқ-
лаш муҳим. Нима учун 
уларни аниқлаш юзасидан 
таҳлилий ишлар амалга 
оширилмаган? Шу боис 
ҳам биз чегараларимизни 
мустаҳкамлашимиз, ички 
муҳожирликни тартибга 
солишимиз, миллий гвар-
дия сони ва сифатини, 
полициячиларнинг ҳуқу-
қий муҳофазаланиш дара-
жасини юксалтиришимиз 
жоиз. 

Давлат раҳбарининг 
айтишича, жамиятимиз-
да ижтимоий тенгсизлик 
муаммолари ҳам юзага 
келган, “Қозоғистон халқи 
учун” ижтимоий жамоат 
жамғармаси ташкил эти-
либ, унга халқаро хай-
рия жамғармаларининг 
ёрдами ҳам жалб этилади. 
Мазкур жамғармага лоте-
рея фаолияти оператори-
нинг, устамалар ҳисоби 
маркази ва бошқа монопо-
лиячиларнинг мажбурий 
тўловлари ҳам йўналти-
рилади.

Давлат раҳбари Бош 

вазирга уч ҳафта мобай-
нида 2022 йилга Ҳукумат-
нинг Ҳаракат дастурини 
ишлаб чиқишни топшир-
ди. Давлат раҳбарининг  
айтишича, тизимли ин-
дустрлаштириш, вилоят-
лардаги хизмат кўрсатиш 
тармоғини ривожланти-
риш миллий устуворликка 
айланади. Муаллимлар 
учун махсус дастур ишлаб 
чиқиш топширилди.

– Умуман давлат ва 
жамият ўртасидаги муно-
сабатлар тубдан  ўзгари-
ши жоиз. Жамоат шарт-
номасининг янги тартиби 
зарур. Қозоғистон сиёсий 
замонавийлашув йўнали-
шини давом эттиради. Бу 
менинг тамойилли нуқтаи 
назарим, – деди Қ. Тў-
қаев Парламент Мажли-
сидаги маърузасида. Энди 
бундан буён аҳолиси зич 
жойлашган минтақалар 
ёшлари учун мақсадли 
грантлар ажратилади. 

Сўзимнинг поёнида эса  
ватанимиз тақдиридаги 
оғир ва масъулияти дам-
ларда  Давлатимиз раҳба-
рининг қозоғистонликлар 
ҳаётини фаровонлашти-

риш, вайрона ҳолга келти-
рилган шаҳарларимизни 
тиклаш, Янги Қозоғистон-
нинг янги имижини юксал-
тириш борасидаги вази-
фаларини амалга ошириш 
борасида куч-ғайратимиз-
ни  сарфлайлик ва бу йўл-
да ҳамжиҳат бўлайлик.

Соҳибжамол 
ҚЎРҒОНОВА,

М. Ауэзов номидаги 
ЖҚУ доценти, 

фалсафа 
фанлари номзоди.

Ўтган йили Тулкибош тумани-
да оммавий спортни ривожлан-
тириш мақсадида маҳаллий тад-
биркорлар томонидан 5та спорт 
иншооти очилиб, эл эзгулигига 
топширилди. Шунингдек, учтаси 
тадбиркорлик иншооти сифати-
да очилса, иккитаси ҳомийлар 
томонидан қишлоқ аҳолисига 
туҳфа қилинди. 

Таъкидлаб айтсак, Т. Рисқулов 
қишлоғидан “Байқадам” футбол 
манежи, “Нур Фари” фитнес клуби 
билан кураш зали, Балиқти қишло-
ғидаги “Форсе фит” фитнес клуби 
тадбиркорлик иншооти сифатида 
очилиб, фуқароларнинг севимли 
масканларига айланмоқда. 

Қўжамберди ва Шақпақ-бобо 
қишлоқларида сунъий кичик фут-
бол майдони очилиб, қишлоқ аҳо-
лисига совға қилинди. Шунингдек, 

М. Жаримбетов қишлоғида хусусий 
тадбиркор ҳисобидан футбол ма-
нежи, сузиш бассейни ва машғулот 
залининг қурилиши олиб борил-
моқда. 

Соҳадаги эзгу ишлар туфайли 

ҳозирги кунда туманда спорт би-
лан муқим шуғулланувчилар сони 
34,7 фоизга етди. 

Вилоят ҳокимининг
матбуот хизмати. 

Туркистон вилоят Қозоғистон 
халқи Ассамблеясининг

Туркистон вилояти 
Ноҳукумат ташкилотлари 

вакилларининг 

 ПРЕЗИДЕНТ ТОПШИРИҒИ ИЖОБИЙ 
ЎЗГАРИШЛАРГА ЕТАКЛАЙДИ

СПОРТ ИНШООТЛАРИ КЎПАЙМОҚДА

ҚОЗОҒИСТОН ЖАМИЯТИНИНГ  
ЯНГИ УСТУВОРЛАРИ



 Германияда коронавирус чекловларига қарши норозилик намойишлари   ўтди. 

Тўғон Султон ўғли – Эски Иқон 
қишлоғида 1906 йили 2 январда 
оддий деҳқон оиласида дунёга 
келган. У бир ёшдалигида отаси 
Султон бобо вафот этиб, етим қо-
лади. У Шоҳсанам аянинг тарбия-
сида вояга етади. 

Тўғон 1926 йили Самарқанд шаҳ-
ридаги ўқитувчилар тайёрлаш курси-
да ўқиди. 1927 йили Тошкент педаго-
гика техникумига ўқишга кириб, уни 
1930 йили тамомлайди. Москвадаги 
транспорт-иқтисодиёт институтида 
ўқишни давом эттиради. 1934 йили 
Тошкентга келиб, ўрта мактабда ўқи-
тувчи бўлиб ишлайди. 

1942 йилдан “Иқон” мактабида ус-
тозлик қилади. Шу пайтларда партия ташкилотининг 
раҳбари бўлган. Уруш давридаги мавжуд қонун-
ларга асосан, ҳарбийга олинмаган. Ўша йилларда 
Шимкент шаҳридаги ҳарбий комиссариат топши-
риғи билан 3-4 гуруҳ қизларни телеграфистликка 
ўқитади. Янги Иқон қишлоғида мактаб директори 
вазифасида фаолият юритади. 

У Халқ маорифи аълочиси, кўпгина “Фахрий 
ёрлиқ”, медаллар билан тақдирланган. 1966 йили 
нафақага чиқади.

... Ўтган замонларда қишлоғимиз одамлари кеча-
лари танча атрофида, шам ёруғида китоб мутолаа 
қилишар, ўланлар айтиб, кўҳна дунё қўшиқлари, 
достон, афсоналардан эслашар экан. Биз ҳам оз 
бўлса-да, бунинг гувоҳи бўлганмиз. Тўғон бобомиз 
физик-математик бўлса-да, адабиётдан ҳам савод-
ли эканини одамлардан эшитганман. Бобомни су-
пада ўтириб, эртак-достон, лапар, қўшиқ айтаётган 
ҳолатида эслайман. Кейинчалик оила даврасида 
дадам билан ойим бобомнинг эртак, достон, ўлан, 
қўшиқларини бизга кўп айтиб беришган... Улар 
“Бобонг шундай дерди...” дея гап бошлашганида 
сергакланардим. Бу мерос биз учун жавоҳирот сан-
диғи эди. Навоий, Қошғарий, Машраб, Деҳлавий, 
Бобур, Фузулий, Бердақ шеъриятларини қунт билан 
мутолаа қилар эканлар. “Ҳамса”, “Алпомиш”, “Қиз 
Жибек”, “Гўрўғли”, “Шоҳсанам ва Ғариб”, “Йўлбарс 
терисини ёпинган паҳлавон” каби достонларни тўх-
товсиз айтарди. Ўткир овоз соҳиби бўлган бобом-
нинг чиройли ижросини элас-элас эслайман:

Саҳар туриб сувга чиқсам, оҳ урадир бир нигор,
Кўзам қўйиб, қулоқ тутсам – ёрдан айрилган нигор.
Ёрдан айрилган ёмон, дўстдан айрилган ёмон.
Ўлим – худонинг васлидир, тирик айрилган ёмон...

Бобомнинг ҳовлисини жуда аниқ эслайман. Эси-
мизни таниганимизда кун тушадиган жойи қолмаган 
дарахтзор эди. Ҳар хил навли олма, гилос, жийда, 
нок дарахтлари ўсар, уй олди эса узум ишкомлари 
билан тўла эди. Ишкомлар ортида томорқа бўлиб, 
орасидан молхона тарафга ўтилар, гараж ва ҳовли-
нинг қоқ ўртасида йўлаклар мавжуд эди. Ҳовлининг 
ўнг тарафида Ибодат холамизнинг (катта онамиз 
Каромат аянинг синглиси) ҳовлисига ўтиладиган 
очиқ жой бўларди. Чап томонида Отахон бобомиз-
нинг ҳовлиси бўлиб, ўртадаги сим панжара икки 
ҳовлини ажратиб турар, панжара ва уйнинг девори 
ўртасидаги тор йўлак эса уйнинг орқасидаги оғил-
хонага олиб ўтарди. Дарвоза ёнида икки табақали 
кичик эшик бўлиб, унинг олдида кўк “Жигули” енгил 
машинаси турарди.

Ишкомларида турли қушларнинг чуғурлаши, 
қатор осилган тўр қафасларда беданаларнинг сай-
роқи овози тинмасди. Ток тагидаги супада ўйнаб, 
қушларни кузатиб ётиб, уларни санаш, чуғурлаган 
овозларини ажратишга ҳаракат қилардим. Болалик 
наздимда “Ҳамма ҳовлилар бир хил бўлади – ҳам-
манинг ҳовлисида боғ-роғ, беданалари бўлади”, де-
ган тушунча бўлган. Улғайгач, дадамдан беданани 
ҳамма тута олмаслигини, уни чорлаш, тутиш, боқиш 
усуллари бўлишини илғадим. Қанчалар шовқин бўл-
са, бола овози, радио, қўшиқ овози баланд бўлса, 
беданалар ҳам шунга жўр бўлиб сайрайверади, 
– дерди дадам. Бобом ана шундай бедана, каклик 
тутиш, улар билан “суҳбат” қуриш, мулоқот қилиш-
нинг устаси бўлган, тилини билган. Қизиқиши ба-
ланд эканки, Тошкентда яшаганида танбур чертиб, 
булбул чорлай оладиган мавқега эга бир ҳофизнинг 
мадҳини эшитиб, манзилини топиб борибди. Ҳофиз, 
“мен танбур чертган пайтда индамайсизлар, сўз-

ламайсизлар, томоқ қирмайсизлар”, 
дебди ва қўлига ғижжак олиб чала 
бошлабди. Қаердандир қушнинг гўзал 
хониши эшитилиб, ғижжакка жўр бўла 
бошлабди. Кейин ҳофиз ғижжакни қў-
йиб, танбурни олиб черта бошлабди. 
Бироздан кейин булбул аста яқинла-
шиб, қимирлаб турган танбур даста-
гига қўниб-қўнолмай, куй тугагунча, 
қанотларини пирпиратиб, сайраб тур-
ганлигини кўрдик, деган экан бобом. 

1930 йилларда халқ бошига оғир 
кунлар тушган. Кунларнинг бирида 
бобомнинг қўлига маоши тегибди, 
аммо у рўзғорга ҳеч вақо харид қил-
масдан, милтиқ сотиб олибди. Бун-
дан жиғибийрон бўлган Каромат ая 

маҳалланинг каттаси Шамши отани уйга чақириб, 
бобомиздан шикоят қилибди: “Эл-юрт ей деса нон 
топмайди, шу замонда ҳам милтиқ сотиб оладими, 
болаларнинг насибасичи?..” Шамши ота Тўғон бобо-
мизга танбеҳ бермоқчи бўлиб даладан қайтишини 
кутибди. Бир пайт бобомиз даладан келиб, от усти-
даги қанор қопни туширибди. Ҳовли ўртасига дала-
дан овлаб келган каклик, қуён, қирғовулни тўкибди. 
Буни кўрган Шамши ота: “Э, Каромат, болаларнинг 
насибаси бу ёқда эканку, мен нима ҳам деб танбеҳ 
берай? Нима қилганда ҳам ўқиган, кўрган, билган 
болаку бу”, – деб индамасдан чиқиб кетган экан. 

Тўғон бобомизни қишлоғимизда устозларнинг 
устози деб гапиришлари бежиз эмас. Турли давра-
ларда устозларимиз бизни “Устозимнинг зурриёди” 
деб ҳурмат қиладилар. 

Уни замондошлари ўта ўткир овоз соҳиби си-
фатида билишган. Дарс пайтида қўшни хонадаги 
устозлар “Овозингиздан дарс ўтолмаймиз, бизга 
ҳам навбат беринг”, деб шикоят қилишарканлар. 
Бобомнинг танбур чалиш, ликопча билан қўшиқ 
куйлаш санъати бўлган. Кенг давраларда, кўпчилик 
орасида, дўст-ёрлар йиғинида, албатта, унга қўшиқ 
куйлаш навбати бериларкан. 

“1927-1930 йилларда мамлакатда “ликбез” – (са-
водсизликни тугатиш) сиёсати юритилганда катта 
ёшдаги эркак ва аёлларни бир уйга тўплаб, алиф-
бе ўқитганлар. Болалар мактаби Шароф бойнинг 
меҳмонхонасида, сўнгра Ғозимат бойнинг уйида 
жойлашган. Қизлар мактаби Тиловли Нишоновнинг 
уйида бўлган. Янги мактабнинг эски мактаблардан 
фарқи доска, парта, стол, стуллар билан таъмин-
ланганида эди. Шунингдек, у дунёвий фанларнинг 
ўқитилиши билан фарқ қилар эди. Ўқитувчилар сони 
жуда кам бўлган. Шоир Миртемир Турсунов ва Тўғон 
Султонов болалар мактабининг биринчи ўқитувчи-
ларидан бўлган.

 Тўғон бобомизнинг шогирдлари айни кунда 
нафақага чиқишган. Уларнинг ҳар бири азиз, зеро, 
қишлоғимиз равнақига ҳисса қўшиб, узоқ йиллар 
меҳнат қилишган. Қўшни Ўзбекистон Республика-
сида ҳам бобомнинг зиё таратган шогирдлари кўп. 
“Бир куни уйимизга бир неча киши етаклаб-суяб 
бир мункиллаган отахонни олиб келишди. Соқоли 
оппоқ, бошдан оёқ оқ кийинган бу қария бобом ёни-
да анча ўтириб, суҳбатини тинглади ва қайта-қайта 
хайрлашиб, чиқиб кетаркан энди кўришиш насиб 
этадими-йўқми, деб кўзларига ёш олди”, деб эсла-
шарди опаларим.

Асрлар бўйи мудраб ётган аждодлар довонини 
асар тарзида қоғозга туширар эканман, бундан 
кейин ҳам Қаровулбобо авлодидан истеъдодли ин-
сонлар, зукко санъатсеварлар, шоиртабиат, олижа-
ноб кишилар, кучли идрок эгалари дунёга келишига 
ва тарих зарварақларида қолишига ишонаман. 

Ўйлайманки, Қаровулбобо авлодидан авлодлар 
давомийлигини излаб камчиликларни тўлдиради-
ган, хато топса тузатадиган авлодлар ҳали кўплаб 
етишиб чиқади. Бобом Тўғон Султонов 1990 йил 4 
сентябрь куни ёруғ дунёдан кўз юмди. 

Кўҳна қишлоғимиз ўтмишини тарих зарварақ-
ларида қолдирган Миртемир Турсунов, авлодлар 
томирини билим жавоҳироти билан суғорган Тўғон 
Султонов каби устозлар қўлида тарбия ва билим 
олган ҳиммати чексиз шогирдлари улкан дарахт 
соялари каби халқни эзгуликка, хайрли ишларга 
ундашмоқда.

Ирода МУҲАММАДЖОНОВА,
Эски Иқон қишлоғи.

Саврон тумани.

ТЎҒОН БОБОМ ҲАҚИДА

Жавоҳир ёшлигиданоқ 
турли спорт тўгаракларида 
бўш вақтларини қувноқ ўт-
казар эди. Ўшанда невара-
сининг интилишларини кўр-
ган буваси Абдумажит ота 
хурсанд бўлиб Қорабулоқ 
қишлоғининг Коммунизм 
даҳасидаги кураш бўйича 
спорт клубига олиб боради. 
У ерда кураш сирларини 
мустаҳкам эгаллаган юқори 
даражадаги кураш устаси, 
устоз-мураббий Шоназар 
Қаҳҳоров қўлида шогирд 

сифатида спорт сирларини 
мукаммал ўрганди. Жаво-
ҳирни 5-6 ёшидан қишнинг 
совуғи, қор-ёмғирлар ёғиб 
турган бўлсада, олиб бо-
риб, машғулот тугагунча 
кутиб ўтиришлари сўнг яна 
олиб қайтишларини бувиси 
Жамила опа Исмоилова га-
пириб берди. 

Жавоҳир спорт сирлари-
ни эгалларкан, вужудида 
инсоний фазилатлар, руҳий 
дунёқараш юксак даражада 
шакллана бошлади. Мак-
табда, уйда ўқувчилар ора-
сида ўзининг юриш-туриши, 
муомала-муносабатлари 
билан эътибор қозонди. 
Ўқувчилар уни одоби, хул-
қи учун ҳурмат қилади. У 
биринчилар қаторида мак-
таблараро кураш мусоба-
қаларида иштирок этиб, 
1-ўринга сазовор бўлиб, 
Қозоғистонимизнинг бай-
роғини мағрур ҳилпиратди. 
Ҳатто қўшни вилоятлар, 
республикаларда бўлиб ўт-
ган очиқ турнирларда юксак 
ўринларни эгаллади. 

2019 йили Оролбўйида 
ўтган йирик турнирда иш-
тирок этиб, 1-ўринни эгал-
лади. 

Туркистон шаҳрида ўт-
ган республика турнирида 
фахрли 1-ўринни забт этди. 
Шундай қилиб, ёш полвон 
аста-секин беллашувларда 
жамоатчилик эътиборини 
қозонди. Шимкентда Қа-
жимуқан номидаги спорт 
мажмуасида бўлиб ўтган 
ёш ўсмирлар орасидаги 
республика турнирида Д. 

Усупалиев жамоа-
си таркибида ишти-
рок этди. Турнирда 
2-ўринга сазовор 
бўлди ҳамда Шим-
кент шаҳар терма 
ж а м о ас и г а  аъ з о 
қилиб олинди. ҚР 
миллий олимпиада 
қўмитаси томони-
дан таъсис этилган 
республика 1-ли-
гасида қатнашиб, 
ғолибликни қўлга 
киритди. 

Қ а ҳ р а м о н и м и з 
Туркистон вилоят 
ўзбек этномаданият 

бирлашмасининг раиси, ви-
лоят маслаҳати депутати 
Б. Нишонқулов томонидан 
“Жамоат фидойиси” кўкрак 
нишони ҳамда қимматбаҳо 
эсдалик совғалар билан 
тақдирланди. 13-14 ёшли 
ўсмирлар ўртасида спорт 
усталигига номзод унвони 
берилди. 

Биз ишонамизки, паҳ-
лавон ўғлонимиз бобока-
лонлари каби ўз шон-шуҳ-
ратини, қолаверса, Қозо-
ғистонимизни бутун дунёга 
танитиб, Давлат байроғини 
юксакларда мағрур ҳилпи-
ратади. Чунончи, бу баҳо-
дир ўғлон буюк курашчила-
римиз Қажимуқан, Шапраш-
ти, Бауржан ва бошқалар 
сингари буюк спорт устаси 
бўлишини Оллоҳдан сўраб 
қоламиз.

Ш. УСМОНОВА, 
С. МАҲАММЕДОВ, 

Улуғбек номли 
мактабнинг руҳшунос-

 муаллимлари.
Сайрам тумани.

ҚИШЛОҒИМИЗ 
ЧЕМПИОНИ

 ёхуд устозларнинг устози

Қорабулоқ қишлоғининг шуҳратини кўкларга кў-
тарган Улуғбек номли мактабнинг фахри, чинакам 
спорт устаси сифатида элга танилаётган Жавоҳир 
Абдумажидов Улуғбек номли 81-сонли ўрта мактаб-
нинг 10-“В” синф ўқувчиси.

Саломатлик – туман бойлик!

Ўзбекистон - Қозоғистон чегарасидан ўтиш вақтинча тўхтатилди, лекин ҳаво йўллари очиқ.

– 1963 йил сайрамлик ўқи-
тувчи Анвар Абдураҳмонов ва 
кутубхоначи, тикувчи Саври 
Сидиқхоновалар хонадонида 
туғилдим. Ота-онам зиёлилар 
бўлгани учун менда китобга 
муҳаббат эрта уйғонди. Собиқ 
Калинин номидаги мактабни 
тамомлаб, Россия олий ўқув 
юртларидан бирига қабул қи-
линдим. Лекин оилам узоқда 
ўқишимни хоҳламади. Тошкент 
шаҳридаги ТошМИнинг даво-
лаш факультетида таҳсил оли-
шимга тўғри келди. 1986 йилда 
уни имтиёзли тамомладим. 
Ўша пайтдаги талабга кўра, Ўз-
бекистонда 3 йил ишлашим ке-
рак эди. Мен шу тариқа қўшни 
давлатда 2000 йилгача қолиб 
кетдим...

– Бобур Анвар ўғли, ке-
линг, одатий саволлардан 
қочайлик. Сиз таниқли олим-
сиз, илм-фанга қўшган ҳис-
сангиз салмоқли. Бир бош-
дан гапириб берсангиз.

– СССР Tиббиёт фанлари 
академияси – собиқ Иттифоқ-
даги oлий тиббий илмий таш-
килотнинг Тошкентда филиали 
очилганида (Бутуниттифоқ хи-
рургия илмий-тадқиқот марка-
зининг Тошкент филиали) у ер-
да таҳсил олдим (резидентура 
(клиник ординатура). Академик 
Б. В. Петровский номидаги 
РМЖМ – энг йирик жарроҳлик, 
тадқиқот ва илмий ишланма-
лар маркази (Москва)да мала-
ка оширдим 1993 йилда жигар 
паразитлари жарроҳлиги бўйи-
ча номзодлик диссертациясини 
муваффақиятли ёқлаб, фан 
номзоди унвонига эга бўлдим. 

– Илмий ишингизни қаерда 
ёқладингиз?

– Москвадаги лазерь хи-
рургияси институтида ҳимоя 
қилмоқчи эдим, Иттифоқ тарқа-
тиб юборилгани сабабли Тош-
кентда ҳимоя қилишимга тўғри 
келди. 

– Қаерларда ишлагансиз?
– Тошкентда машҳур туркис-

тонлик жарроҳ, академик Восит 
Воҳидов номидаги Хирургия 
илмий марказида меҳнат қил-
дим. Жарроҳликнинг ривожи 
тор ихтисослашув доирасида 
амалга ошади. Ўзбекистон-
даги энг етакчи муассасадаги 
амалиёт билан бир қаторда, 
ТошМИда Хирургия кафедраси 
доценти сифатида бўлажак ши-
фокор-жарроҳларга дарс бер-
дим. Маълумки, Восит Воҳидов 
кўкрак қафаси хирургияси кли-
никасини яратиб, унда юрак 
жарроҳлиги, қон-томир хирур-
гиясининг ихтисослаштирилган 
бўлимларини, диагностика, 
лабораториясини ҳам ишга 
туширган эди. Бу ерда асосий 
жарроҳлик муаммоларини ҳал 
қилиш йўлларини ўрганиш мум-
кин эди. Илмий раҳбарим, атоқ-
ли академикнинг ўғли, тиббиёт 
фанлари доктори, профессор 
Одилбек Воҳидовнинг бевоси-
та устозлигида жигар, ошқозон 
хирургияси йўналишида кўплаб 
самарали ишлар қилдик. Хул-
лас, 1988 йилдан 1999 йилгача 
жигар, ўт йўллари, oшқозон oс-
ти бези ва портал гипертензия 
хирургияси кафедраси жарроҳи 
бўлими мудири, Тошкент Дав-
лат тиббиёт институти госпи-
таль жарроҳлик ва Тошкент 
институтининг 1-сонли хирур-
гия касалликлари кафедрала-
рида ассистент лавозимларида 
ишладим.

– Қозоғистонга қачон кел-
дингиз ва қаерда ишлай бош-
ладингиз?

– 1999 йилнинг сентябрь 
ойидан бугунги кунга қадар 
Жанубий Қозоғистон тиббиёт 
академиясида фаолият юри-
тиб келмоқдаман. 2018 йилдан 
бошлаб, 2-жарроҳлик кафед-
расини бошқармоқдаман. Шу 
билан бирга, амалда (Шимкент 
шаҳар клиник касалхонаси, ша-

ҳар онкология диспансерида) 
беморларнинг клиник таҳлил-
ларида фаол иштирок этаман, 
қорин ва кўкрак бўшлиғи орган-
ларидаги турли мураккаб опе-
рацияларни, интервенцион ра-
диология ва онкологияда жар-
роҳлик аралашувларни амалга 
ошириб келаман.

– Докторлик диссерта-
циянгиз қайси мавзуга ба-
ғишланди?

– Маълумки, сўнгги ўн йилда 
дунёнинг барча мамлакатла-
рида жигар хасталикларини 
даволашнинг янги усуллари 
ишлаб чиқилаётганига қара-
май, жигар циррози кўпайиб 
бормоқда. Ушбу дарднинг энг 
даҳшатли асоратлари ва ўлим 
ҳолатига олиб келишининг асо-
сий сабаблари – қизилўнгач-
нинг варикоз томирларидан 
ва ошқозон кардиясидан қон 
кетишидир. 

Бироқ, бугунги кунга қадар 
Россия ва Қозоғистонда асосан 
ташкилий ва иқтисодий хусу-
сиятлар туфайли ушбу касал-
ликни даволаш тегишли тарақ-
қиётга эга бўлмаган ва жарроҳ-
лик амали ҳам талабга жавоб 
бермайди. Биз илмий янгилик-
ка эришиб, ушбу йўналишда 
кўп тадқиқотлар ўтказдик. Бе-
морларни янгича даволашнинг 
бевосита ва узоқ муддатли 
натижаларини фанга тақдим 
этдик. Минимал инвазив ин-
тервенцион технологиялардан 
фойдаланган ҳолда, давонинг 
мураккаб босқичли шакллари-
ни топдик. Яъни, жигар цирр-
розини жарроҳлик йўли билан 
даволашда қон томирлари ор-
қали дори юбориш ва ўсимта 
ўсаётган органга махсус мод-
далар қуйишни йўлга қўйдик. 
Илмий раҳбарим Шамиль Ган-
цев машҳур олим, жарроҳ-онко-
лог, тиббиёт фанлари доктори, 
профессор, академик, Сара-
тоншунослик илмий-тадқиқот 
институти директори (Россия) 
билан ҳамкорликда унумли 
меҳнат қилдик. Докторлик дис-
сертациямдан ташқари, 450дан 
зиёд илмий мақола, 12та их-
тирочилик патенти, 14та ўқув 
қўлланмалари муаллифиман. 
Шогирдлардан: 10дан зиёд 
магистр, 2 нафар магистрант, 1 
докторант етиштирдим.

Шундай қилиб, 2013 йил-
да Россияда диссертациямни 
муваффақиятли ҳимоя қилиб, 
юксак илмий унвонга эга бўл-
дим. Қозоғистонда ҳам илм-
фандан узилмаган ҳолда, Хожа 
Яссавий номидаги ХҚТУда ди-
ректорнинг илмий ишлар бўйи-
ча ўринбосари (2009-2018йй.) 
сифатида фаолият юритган 
йилларим самарали бўлди. 
Бир нечта ажойиб кашфиётлар 
яратдик. 

– Уларга қисқача тўхтал-
сангиз...

– Янгиликларимиз асосан 
учта ихтисослик: хирургия, 
онкология ва интервенцион ра-
диология соҳасини қамрайди. 
Aмалий соғликни сақлаш соҳа-
си учун инфузион порт тизим-
ларидан фойдаланган ҳолда, 

жигардан қон кетишининг мини-
мал инвазив жарроҳлик олдини 
олишнинг янги усулини таклиф 
қилдик. Циррозга чалинган бе-
морларни даволаш учун ишлаб 
чиқилган ушбу усул жарроҳлик 
аралашуви хавфини, операция-
дан кейинги асоратлар ва ўлим 
сонини камайтириш имконини 
беради. Айни пайтда ушбу 
инновациявий усуллар Россия 
илмий хирургия маркази (Моск-
ва), Бошқирд давлат тиббиёт 
университети (Бошқирдистон, 
Россия), Жанубий Қозоғистон 
давлат тиббиёт академияси, 
Х. Яссавий номидаги ХҚТУ ва 
бошқа олийгоҳларда ўргатил-
моқда, ихтисослашган тиббий 
муассасаларда қўлланилмоқ-
да. 

– Моҳир онкожарроҳ си-
фатида айтинг-чи, аёллар 
орасида саратон касаллиги 
кўпайиб кетиши сабаблари 
нимада?

– Қабулимга оналар ёш қиз-
ларини олиб келишади. “Мас-
топатия” ташҳиси билан. Ёш 
қизда бу дард қаёқдан пайдо 
бўлди, деб ҳайрон қоласан. Ва-
ҳоланки, стресс-ҳолат саратон-
нинг энг биринчи сабабчиси. 
Мактабда дугоналари билан 
уришиб қолиб, кейин дардга 
чалингани маълум бўлади. 
Аёлларнинг ҳис-ҳаяжонга тез 
берилиши, шошқалоқлиги, ҳад-
дан ташқари таъсирчанлиги, 
эри билан алоқада фаол бўл-
маслиги ҳам тана ўсимталари-
га сабаб бўлади. Эркакларда 
эса ўпка, ошқозон саратони 
кўпайиб кетди. Не-не эркак-
ларни балоларга гирифтор 
қилаётган иллатлар –тамаки 
чекиш, спиртли ичимликлар 
ичиш, ҳамда онкология уюшма-
лари томонидан кам миқдорда 
истеъмол қилиш тавсия этил-
ган ҳар хил тез пишар таом-
лар – фастфудлар, “роллтон”, 
“доширак”, кока-кола каби маҳ-
сулотларни истеъмол қилиш 
ҳам ушбу касалликка чалиниш 
эҳтимолини оширади. Саратон-
нинг йилдан йилга ортиб бори-
ши – турмуш тарзининг бузили-
ши билан ҳам чамбарчас боғ-
лиқ. Телефонлар, компьютер, 
турли радиация ҳолатлари бу 
дардни кўпайтиряпти. Ер юзида 
2-3 йилда қарийб 19 миллион 
одам – кардиопаталогиядан, 
12 миллион одам онкопатало-
гиядан вафот этиши башорат 
қилинмоқда. Шунинг учун ҳаё-
тимизга, саломатлигимизга ни-
ҳоятда эътиборли бўлишимиз 
шарт. Аллоҳ берган бу буюк 
неъматларни бахтсизликларга 
эмас, балки ҳаёт равонлигига 
сафарбар этиш керак.

– Болалар онкологияси 
ҳам кўпайди...

– “Нурсат” кичик туманидаги 
болалар касалхонасида алоҳи-
да онкология маркази фаолият 
юритмоқда. Болаларнинг сара-
тонга чалиниш сабаби – овқат-
ланиш гигиенасининг бузилиши 
туфайли. Дардни болаларда 
аниқлаш қийин – чунки бола, 
кўпинча ўз хасталигини яши-
ради ва шикоят қилмайди. Гап 

– уларнинг оналарида. Улар 
ҳомиладорлик пайтидаёқ ов-
қатланиш – парҳез, гигиенага 
эътиборсиз бўлишади. Муҳ-
тарам Элбошимиз Нурсултан 
Назарбаев ташаббуси билан 
мамлакатимизда ядро полиго-
ни ёпилиб, жуда катта хайрли 
иш қилинди. Лекин ҳали-ҳануз 
у ўша жойларда ногирон бо-
лалар туғилаётганига гувоҳ 
бўламиз, онкопатология куза-
тилмоқда. 

– Хорижга кўп бориб тура-
сизми?

– Япониялик ҳамкорлардан 
кўп нарса ўрганиш мумкин. 
Автоҳалокат рўй берса-да, 
ҳис-ҳаяжонга берилмай, сабр-
тоқатли, вазмин бўлишади. Умр 
ёши 100дан ошиб кетишининг 
боиси – нафақат тоза океан 
иқлими ва денгиз маҳсулот-
лари истеъмол қилиши, балки 
доим табассум ва тавозе билан 
хушкайфият ҳолда юриши ҳам 
катта роль ўйнайди. Билсан-
гиз, муомала маданиятида 
гап катта. Жамиятда инсоний 
муносабатлар яхши бўлса, ўша 
жамият, албатта нажот топади, 
унда ёмон касалликлар асло 
бўлмайди. 

 – Оилангизда серқирра 
фаолиятингизга муносабат 
қандай?

– 85 ёшли онажонимнинг 
дуои-фотиҳалари билан ҳар 
биримиз эрталаб ўз ишимизга 
чопамиз. Турмуш ўртоғим До-
нохон Е. Юсупов номидаги мак-
табда мусиқадан дарс беради, 
олий тоифали мусиқа ўқитув-
чиси. Катта ўғлим Фирдавс ва 
келиним Шоҳиста шаҳар онко-
диспансерида онколог-шифо-
корлар. Невараларим Ойша ва 
Мансур – оиламизнинг қувончи. 
Кенжа ўғлим Дамир ахборий 
дастурловчи касбини танлаган.

– Қандай мукофотлар би-
лан тақдирлангансиз?

– Ўзбекистонда республика-
да “Энг яхши шифокор” (1994 
й.), “Энг яхши ёш олим”, “Энг 
яхши педагог” унвони соҳиби 
бўлганман. Тошкент шифо-
корлар малакасини ошириш 
институти ўтказган танловлар 
ғолиби бўлганим учун Герма-
ния, Венгрия, Россияга саёҳат 
йўлланмалари беришган. Илм-
фанга қўшган ҳиссам учун 
«А.Нобель номидаги медаль», 
Россия Табиий Фанлар Акаде-
миясининг профессор унвони 
ва Фахрий ёрлиқлари, 8-10 йил 
мобайнида Қозоғистонда ин-
новациявий технологияларни 
қўллаганим учун қатор муко-
фотлар билан тақдирландим. 
Мустақиллик куни арафаси-
да “Дўстлик” ҳамжамиятининг 
“Дўстлик” медалига сазовор 
бўлдим. 

– Қизиқарли ва мазмунли 
суҳбатингиз учун ташаккур! 
Қўллаётган янги илғор инно-
вациявий технологиялар бе-
морларимиз дардини аритиб, 
умрларини узайтирсин. 

Н. МАВЛОНОВА.

Илмли одам ҳар қандай даврани мазмунли қила 
олади, атрофидагиларни ўзига ром қилиб, яхши 
таассурот қолдиради. 

Навбатдаги суҳбатдошим ана шундай инсонлар 
сирасидан. Уни бемалол Мустақил Қозоғистоннинг 
30 йилликда орттирган муносиб меваси, деб таниш-
тириш мумкин. У тиббиёт фанлари доктори, профес-
сор, Жанубий Қозоғистон тиббиёт академиясининг 
кафедра мудири, Россия ва МДҲ гепатологлари, 
жарроҳлари ҳамжамияти аъзоси, ҚР интервенцион 
радиологлар ҳамжамияти аъзоси... Унинг эришган 
яна кўплаб муваффақиятлари рўйхатини давом эт-
тириш мумкин. Келинг, яхшиси ўзи гапириб берсин.

КАСБ  ФИДОЙИСИ
БЎЛИШ  МАСЪУЛИЯТИ

“Omicron” Олимпиада ўтказиладиган Пекинга ҳам етиб борди.

«Мутакаббир» исмининг маъноси 
кибриёси ва улуғлиги беҳад дегани-
дир. У Зотнинг олдида бошқалар қул 
бўлиб туради. У Зот ҳар бир ёмонлик 
ва нуқсондан ҳамда бандаларига зулм 
қилишдан юқоридир. Ким Аллоҳ билан 
кибриёликда тортишса, унга қақшатқич 
зарба беради ва азоблайди.

Ал-Мутакаббир сўзи қуйидаги маъно-
ларда келади:

Ал-Мутакаббир – подшоҳ, эга.
Ал-Мутакаббир – улуғ, улкан.
Ал-Мутакаббир – буюк.
Ал-Мутакаббир – бандалардан зулм-

ни аритувчи.
Ал-Мутакаббир – ҳеч кимга бўйсун-

майдиган, бирор нарса Унинг устидан 
ҳукм юритмайдиган.

Ал-Мутакаббир – махлуқотлар қил-
ган васфдан олий.

Агар Аллоҳнинг маърифати, яъни У 
Зотни таниш бир денгиз бўлса, инсон-
нинг Аллоҳни билиши нинани денгизга 
солганда унга илашиб чиққан намчалик 
ҳам бўлмайди. Лекин Али розияллоҳу 
анҳунинг «Озини олиш кўпни тарк қи-
лишдан яхшироқдир» деган сўзига амал 
қилган ҳолда, Аллоҳни танишда давом 
этамиз. 

Аллоҳни таниш учун ҳаётимизнинг 
баъзи кўринишларидан бирор зарбул-
масал келтириш жоизми?

Бунинг жоизлигига қуйидаги оятлар 
далил бўлади.

«Аллоҳ эса энг юксак хислатлар 
соҳибидир» (Наҳл сураси, 60-оят). 

«(Аллоҳ) сизларга ўзларингиздан 
бир мисол келтирур: сизлар учун 
қўл остингиздаги қулларингиздан 
Биз сизларга ризқ қилиб берган 
мол-мулкка шерик бўлиб олувчилар 
бормики, сизлар (мол-мулкингизни 
тасарруф қилишда у қулларингиз би-
лан) баробар бўлиб, улардан (ўша 
қулларингиздан) ҳам ўзларингиздан 
қўрққандай қўрқурмисизлар? Ақл юр-
гизадиган қавм учун оятларни мана 
шундай баён қилурмиз» (Рум сураси, 
28-оят).

Бу оятни куйидагича тушуниш керак: 
агар қўл остингиздаги қулларингиз сиз-
ларнинг молу давлатларингизга шерик-
лик даъво қилсалар, сизга итоат қилиш-
дан бош тортиб, мол-дунёларингизни 
сизлар билан баб-баробар тасарруф 
қила бошласалар, сизлар эса худди 
ўзларингизга ўхшаган озод одамлардан 
қўрққандек, ўз қулларингиздан қўрқиб 
турсангиз рози бўлармидингиз? Албат-
та, рози бўлмас эдинглар. Шундай экан, 
нега энди оламларнинг Парвардигори 
бўлмиш Аллоҳ таолога Ўзининг қулла-
рини шерик қилиб оласиз?! Йўқ, ярал-
ганлар ҳеч қачон Яратганга тенг бўла 
олмас!

Бу сўзларни келтиришдан мақсад 
шуки, «мутакаббир» деган сўзни инсон-
га нисбатан ишлатсак, салбий маънода 
ҳосил бўлади, соғлом нафс мутакаббир 
кишидан жирканади. Аммо бу исмни 
Аллоҳга нисбатан ишлатсак, ижобий 
маъно ҳосил бўлиб, ҳар бир инсон ал-
Мутакаббир Зотга талпинади.

Фараз қилайлик, бир кишига жарроҳ-
лик амалиёти учун 800 минг сўм зарур 
бўлиб қолди. У бир қариндошининг 
олдига бориб, «800 минг сўм пулинг 
борми?» деса, у: «Ҳа, бор» деди. Бошқа 
қариндошиникига борса, «Йўқ» деди. 
Аммо уларнинг иккови ҳам ёлғон айтган 
эди. Бор деб ёлғон сўзлаган киши ўзида 
йўқ нарсани даъво қилган, йўқ деган 
киши эса бор нарсани йўқ деб даъво 
қилган эди.

Такаббурлик ҳам худди шу каби – 
ёлғон даъво қилишдир. Такаббурлик 
Аллоҳ учун комиллик, инсон учун эса 
нуқсондир. Зеро, Аллоҳ – коинотни ва 
халойиқни яратган Зотдир. У «Бўл!» 
деса, ўша иш бўлади. Унинг азамати ва 
комиллигида ниҳоя йўқдир. 

Набий соллаллоҳу алайҳи васал-
лам: «Кимнинг қалбида заррача кибр 
бўлса, жаннатга кирмайди», деган-
лар (Муслим ривояти).

Нима учун такаббур одам жаннатга 
кирмайди? Чунки такаббурлик Аллоҳга 
нисбатан убудиятга қарама-қарши нар-
садир. Инсон қулдир, У Зот эса Робб-
дир.

Макка фатҳ қилингач, Набий соллал-
лоҳу алайҳи васаллам шаҳарга ғолиб 
ҳолда кириб келаётганларида ҳам бош-
ларини эгиб, Аллоҳга тавозуъ қилган 
ҳолда кирганлар.

Бир киши Набий соллаллоҳу алайҳи 
васалламнинг ҳузурларига кириб, са-
лобат босиб, қалтираб қолган. Шунда у 
зот: «Биродар, ўзингни бос, мен Макка-
лик, сур гўшт ейдиган қурайшлик аёл-
нинг ўғлиман», деганлар.

Гўзалликни, комилликни ва ютуққа 
эришишни севиш инсоннинг фитратида 
бор бўлиб, у ана шу ҳислар билан бирга 
қўшиб яратилган. Аллоҳ таоло Ўзининг 
олий Зотини мутакаббир деб васф 
қилди. Яъни У Зот одамлар У томон 
талпинишлари учун неъмат ато этишда, 
тажаллий қилишда, тавфиқ беришда 
Ўзининг олий Зотини мутакаббир деб 
номлади. Одатда инсон ўзидан бадав-
лат, кучли одамга талпинади. Унинг наз-
дида кучлилар уни қўллаб-қувватлайди, 
бойлар унга пул беради. Лекин аслида 
инсон Роббини ёлғиз деб билиб, У Зот-
нинг Ўзигина берувчи ва ман қилувчи, 
пастлатувчи ва баландлатувчи, азиз 
қилувчи ва хорловчи эканини билса, 
фақат У Зот томон талпиниб, фақат Ал-
лоҳ таолога юзланади. Шунинг учун Ал-
лоҳ таоло: «Аллоҳ билан бирга бошқа 
илоҳга илтижо қилма. Йўқса, азоб-
ланганлардан бўлурсан», деб марҳа-
мат қилган (Шуаро сураси, 213-оят).

Мусулмон кишининг ҳаётидаги энг 
хатарли нарса махфий ширкдир. Расу-
луллоҳ соллаллоҳу алайҳи васаллам: 
«Умматимдаги энг қўрқадиган нарсам 
махфий ширкдир. Мен сизларни бут ва 
тошларга ибодат қиласизлар деб айт-
майман, лекин Аллоҳдан бошқа учун 
қилинган амаллар махфий шаҳват, яъни 
махфий ширкдир», деганлар. 

Демак, Аллоҳдан бошқага юзлансак, 
бошқадан умид қилсак, фалончи ато 
қилади, фалончи ман қилади, фалончи 
ҳимоя қилади, фалончи зарар беради 
десак, махфий ширк ҳолатига тушиб 
қолар эканмиз. 

Бошқалар бадавлат одамнинг олдига 
пул умидида, кучлининг олдига ҳимоя 
умидида борса, мўмин киши фақат Ал-
лоҳ томон талпинади, чунки у ўзининг 
охиратдаги оқибатини фақат Аллоҳ би-
лан бирга деб билади.

Мутакаббирлик Аллоҳнинг шаъни-
дир. У Зот ато қилишда, муваффақ 
қилишда, муҳофаза қилишда, қўллаб-
қувватлашда, ғалаба ато қилишда ше-
риги йўқ буюк Зотдир. У Зот сенга: «Мен 
томон юзлан, Мен томон кел, Мендан 
бошқани тарк қил. Нима учун Мендан 
бошқага юзланиб, ўзингни азобга дучор 
қиласан, ахир унда ҳеч нарса йўқ-ку? 
У сен каби камбағал-ку? У сен каби 
жоҳил-ку? У Менинг ёрдамимга муҳтож-
ку?» дейди. 

Аллоҳнинг шаъни такаббур бўлиш, 

банданинг шаъни эса тавозуълик бў-
лишдир. Шундагина банда Аллоҳнинг 
ёрдамига, ҳимоясига мушарраф бўла-
ди. Шундай экан, Аллоҳга ночорлиги-
мизни изҳор қилиб, тавозуъли бўлай-
лик. Бир ишни қилмоқчи бўлсангиз, 
«Аллоҳумма, инний табарроъту мин 
ҳавлий ва қувватий, валтажаъту илаа 
ҳавлика ва қувватика, йаа Зал қувватил 
матийн» (Аллоҳим, ўзимдаги куч-қув-
ватни тарк қилиб, эй қувват соҳиби 
Сенинг куч-қувватингга топшира-
ман) деб айтинг. 

Мен бир шифокорни танийман. У бе-
морни жарроҳлик амалиётига тайёрлаб 
бўлгач, унинг олдида икки ракъат намоз 
ўқиб, саждада Роббига муножот қилиб: 
«Роббим, менга ёрдам қил! Роббим, 
тўғри йўлга илҳом бер! Роббим, мени 
муваффақ қил!» деб, сўнг иш бошлайди.

Биродарлар! Ҳар қандай ишни, у 
хоҳ кичик бўлсин, хоҳ катта бўлсин, хоҳ 
моддий бўлсин, хоҳ илмий бўлсин, ана 
шу дуони айтиб бошлаш керак. Чунки 
банданинг иши тавозуъ ва эҳтиёжманд 
бўлишдир. Халойиқнинг энг яхшиси бўл-
миш саҳобалар Бадр кунида тавозуъ-
лик қилишган эди, Аллоҳ уларга ғалаба 
ато қилди. Аммо Ҳунайн куни аслаҳа ва 
сон жиҳатидан кўп эканларига суяниш-
ган эди, ғалабага эриша олишмади. Бу 
ниҳоятда муҳим сабоқдир. Биз бундай 
сабоққа ҳар куни, ҳар соат, ҳар дақиқа-
да муҳтожмиз. 

Менинг дипломим бор, менинг таж-
рибам катта, мен аслзодаман каби сўз-
ларни айтишдан эҳтиёт бўл. «Меники», 
«менда», «мен», «биз» деган сўзлардан 
эҳтиёт бўл, чунки шайтон ҳам: «Мен 
ундан яхшиман, мени ўтдан яратдинг, 
уни эса лойдан яратдинг», деган (Аъ-
роф сураси, 12-оят). 

Аллоҳ Билқис қавмини қуйидаги 
сўзлари сабаб ҳалок қилди: «Биз куч-
қувват эгаларимиз, шиддатли азму 
шижоат эгаларимиз» (Намл сураси, 33 
оят).

Қорун: «Бу менга ўзимдаги илм 
туфайлигина берилган», деган эди. 
Бу сўзлар учун Аллоҳ таоло уни ҳалок 
қилди: «Биз уни ва ҳовли-жойини ерга 
ютдирдик. Унга Аллоҳ(нинг азоби)дан 
ёрдам берадиган гуруҳ ҳам бўлмади, 
унинг ўзи ҳам нусратга эришгувчи-
лардан бўлмади» (Қасос сураси, 78 
-оят).

Ал-Мутакаббир исми кучли деган 
маънодадир. Бугунги кунда мусулмон-
лар ниҳоятда заиф бўлиб, уларнинг 
ҳолати рози бўладиган даражада эмас. 
Энди мусулмонларнинг заифлиги билан 
Аллоҳнинг ал-Мутакаббир сифатини 
бир-бирига қандай боғлаймиз? Аллоҳ 
таоло буюкдир, У Зот ғалаба беришда, 
қўллашда, ато қилишда, афв қилишда, 
муваффақ қилишда буюкдир. Аммо 
Аллоҳ ато қиладиган ғалабанинг тўлови 
бор. Биз ўша тўловни тўламагунимизча 
ғалабани қўлга кирита олмаймиз. Бу тў-
лов – Аллоҳнинг тоатига олиб борувчи 
иймондир. Ана шу иймонгина ғалабага 
олиб боради. Тоат-ибодатга йўлламай-
диган иймон шайтоний иймондир. Қуйи-
даги бир оят Ислом оламидаги муаммо-
лар учун ечимдир. 

«Агар сабр ва тақво қилсангиз, 
уларнинг макри сизга ҳеч зарар 
қилмас. Албатта, Аллоҳ уларнинг 
қилаётган ишларини иҳота қилгувчи-
дир» (Оли имрон сураси, 120-оят).

Демак, сабр билан бирга қилинган 
тақво ғалабага олиб борувчи йўлдир. 
Гуноҳ билан бирга қилинган сабр эса 
фақат қабрга олиб боради. 

Набий соллаллоҳу алайҳи вассал-
лам: «Ким Аллоҳ учун тавозуъ қилса, 
Аллоҳ уни баланд қилиб қўяди. Ким 
жабру ситам қилса, Аллоҳ уни яксон 
қилади», деганлар (Имом Баззор Толҳа 
ибн Убайдуллоҳдан ривоят қилган).

Бошқа бир ҳадисда Набий соллал-
лоҳу алайҳи вассаллам: «Аллоҳ менга 
тавозуъни, ҳеч ким ҳеч кимга зулм 
қилмаслиги ҳамда ҳеч ким ҳеч кимга 
фахрланмаслигини ваҳий қилди», де-
ганлар (Абу Довуд ривояти).

Кўпчилик даҳшатли хато қилиб қў-
йиб, шундан кейингина ўзини паст 
олиб, тавозуъ қила бошлайди. Бундай 
тавозуъ нуқсонли бўлиб, унинг қадри 
ҳам йўқдир. Ҳақиқий тавозуълик бўлиш 
покиза ҳолатда, ҳақ йўлда, жиноятга қўл 
урмаган ҳолатда, топгани ҳалол бўлиб, 
бошқаларга ибрат бўлган ҳолда қилин-
ган тавозуъдир.

Бир инсоннинг олдига меҳмон келди. 
Унинг озгина сутдан бошқа таоми йўқ 
эди. У ўша сутга беш баробар сувни 
қўшиб, ажойиб ичимлик тайёрлаб, меҳ-
монларга тақдим қилди. Шу сутга бир 
томчи бензин аралашиб қолса борми, 
сут мутлақо бадбўй бўлиб, мазаси ҳам 
бузилиб кетар эди. Аллоҳга такаббур-
лик билан қилинган ибодат ҳам худди 
сутга бензин аралашганга ўхшайди. 
Демак, мўмин киши кеккайган, такаббур 
бўлиши мумкин эмас. 

Бир киши Набий соллаллоҳу алайҳи 
вассалламдан: «Киши кийими гўзал, 
пойафзали яхши бўлишини истаса, 
мана шу ҳам такаббурлик бўладими?» 
деб сўради. У зот: «Йўқ, бу такаббурлик 
эмас. Аллоҳ гўзалдир, гўзалликни яхши 
кўради. Такаббурлик эса ҳақни инкор 
қилиш ва одамларга паст назар билан 
қарашдир», дедилар (Имом Муслим ва 
Абу Довуд ривояти).

Мўмин киши ал-Мутакаббир сифа-
тидан хулқланса, Роббига ҳеч бир кам-
чиликка йўл қўймай тавозуъ қилади, У 
Зотга юзланади.

Аллоҳ таоло барчамизни кибрдан 
сақласин, тавозеъ насиб қилсин, Ўзи-
нинг ал-Мутакаббир сифатидан таваж-
жуҳ қилсин.

 
Доктор Муҳаммад

 Ротиб Наблусийнинг 
«Аллоҳнинг гўзал

 исмлари» номли асари асосида 
Анвар АҲМАД таржимаси.

Бисмиллаҳир Роҳманир Роҳийм.
Аллоҳ таолога битмас-туганмас ҳамду санолар бўлсин.

Пайғамбаримизга мукаммал ва батамом салавоту дурудлар бўлсин.

АЛЛОҲНИНГ  ГЎЗАЛ  ИСМЛАРИ
 Ал-Мутакаббир Ҳидоят сари 

Саврон тумани ҳамда  Ўранғай қиш-
лоқ ўзбек этномаданият бирлашмала-
ри,  қишлоқ ҳокимлиги девони, қишлоқ 
ҳокимлиги қошидаги оқсоқоллар кен-
гаши, жамоат ташкилотлари  шоир,  
жамоатчи мухбир Поччахон Бобожо-
новга укаси

 ҲУСАН МИРЗАХОН ўғли-
нинг  вафоти муносабати билан ҳам-
дардлик билдириб, таъзия изҳор этади.

Ўтганларнинг охирати обод бўлсин!    

«Жанубий Қозоғистон» вилоят иж-
тимоий-сиёсий газетаси таҳририяти 
Саврон тумани,  Қўшқўрғон қишлоғида-
ги фаол жамоатчи обуначимиз, шоир, 
Туркистон вилоятининг ибратли фуқа-
роси  Поччахон Бобожоновга  укаси

ҲУСАН МИРЗАХОН ўғли-
нинг вафоти муносабати билан  ҳам-
дардлик билдириб, таъзия изҳор қи-
лади. 

“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
101. Навбатчи муҳаррир: Наргиза МАВЛОНОВА.

Бош муҳаррир 

ўринбосарлари:

Муроджон АБУБАКИРОВ. 

Авазхон БЎРОНБОЕВ.

Масъул котиба –
Шаҳноза УСМОНОВА.

Директор ---- Бош муҳаррир ---- Алишер Ғофуржон ўғли СОТВОЛДИЕВ. Муассис: Туркистон вилояти ҳокимлиги.
Мулк эгаси – "Жанубий Қозоғистон вилоят ижтимоий-сиёсий газетаси 

таҳририяти" масъулияти чекланган биродарлиги.
� Мақола лар, эъ лон ва 

бил ди рув  лар да ги факт ҳам да 
да лил лар нинг тўғри ли ги учун 
му ал ли ф лар, рек ла ма ва эъ лон 
бе рув чи лар ма съул дир.
�  Фой да ла нил ма ган ма қола-

лар га ёз ма жа воб қай та рил-
май ди.

Саврон туманидаги “Қорачиқ” умумий ўрта мактаби ди-
ректори Музаффар Умаровга хизмат кабинетида доимий жа-
моатчи обуначи сифатида Мустақиллик тенгдоши “Жанубий 
Қозоғистон” газетаси таҳририяти Ташаккурномасини тақдим 
этдим.  Қишлоқ ўзбек этномаданият бирлашмаси  раиси  
Мирзахон Адҳамовга ҳам шу мукофот тақдим этилди. 

Директор М. Умаровнинг таъкидлашича мактабнинг  бир не-
ча йил муқаддам янгидан қурилиб, фойдаланишга топширил-
ган  ўқув биноси йил сайин сони ортаётган ўқувчиларга торлик 
қилмоқда. Янги ўқув биносини қуриш ҳақидаги таклиф-ҳуж-
жатлар Қорачиқ қишлоғи Туркистон шаҳри тасарруфида  экан-
лигида тайёрланган. Сўнг маъмурий бошқарув тизими Кентов  
шаҳрига ўтгач, ҳужжатларни қайта тайёрлашга  тўғри келди. Ва 
ниҳоят қурилиш бошланиш арафасида қишлоқ янгидан ташкил 
этилган Саврон тумани тасарруфига ўтди. Янги мактаб қу-
риш зарурлиги ҳақида Туркистон вилоят  инсон салоҳиятини ри-
вожлантириш бошқармаси,  вилоят депутатлари, Саврон тумани 
ҳокимлиги – барча мутасадди ташкилотларга  илтимосномалар   
етказилган.

Қорачиқ қишлоқ ҳокимлиги маълумотига кўра “Қорачиқ” мак-
таби  учун янги ўқув биноси қурилиши  2023 йил режасига  кири-
тилган. Шунингдек,  тадбиркор Ҳабибулла Азимов саъй-ҳаракат-
лари билан хусусий мактаб  қурилиши  ҳам  режалаштирилган. 

Суратда: мактаб директори ҳузурида. 

Ўтган асрнинг саксонинчи 
йиллари Туркистон шаҳар, ту-
ман газетасида фаолият юри-
таётганимда Эски Иқон қиш-
лоғига мақола ҳозирлаш учун 
борганимда хўжалик раҳбари 
(кейинчалик Қозоғистон Олий 
кенгаши депутати) Эркин Аб-
босов кўпинча хизмат сафа-
рида бўлар, бош зироатшунос 
Жавлон Шодибеков билан му-
лоқотда бўлиб мақолалар та-
йёрлаганман. 

Ҳозирги қишлоқ ҳокимли-
ги биносининг биринчи қавати-
да, чап томонда эди у кишининг 
хизмат кабинети. Хонасида ҳа-
миша қишлоқ далаларида етиш-

тирилган, шиға ҳосилга кирган 
ғўзапоялар ҳамда буғдой бо-
шоқлари дид билан  стол усти-
га  кўргазмага териб  қўйиларди.  

1940 йили Эски Иқонда та-
валлуд топган, қишлоқ хўжалиги 
механизаторларини тайёрлаш 
мактабини, Тошкент қишлоқ хў-
жалиги олийгоҳини зироатшунос 
ихтисоси бўйича  тамомлаган, 
1968 йилдан эътиборан Иқон 
заминида самарали меҳнат 

қилган Жавлон ака зироатшу-
нос сифатида  шудгорлаш икки 
ярусли  сўқа қўлланилганлигини 
кўп маротаба гапириб берар-
ди. Бу усулнинг моҳияти, пахта 
далаларини бегона ўт босиб, 
ҳосилдорликка жиддий зарар 
етказган йиллари мутахассис-
ларнинг олдига амалий чора 
кўриш вазифаси қўйилган эди. 
Икки ярусли сўқанинг мазмун- 
моҳияти – биринчи сўқа ернинг 
юза қисмини, кейингиси ернинг 

теран қисмини бир йўла шуд-
горлаб, пировардида бегона 
ўтнинг кўкариб чиқишига йўл 
бермайдиган самарали усул 
эди. Жавлон ака раҳбарлигида 
зироатшунослар тавсия этган, 
механизаторлар томонидан кенг 
қўлланилган усул шарофати 
билан минглаб гектар экинзор-
ларда ҳосилдорликни ошириб, 
деҳқончиликни, хусусан пахта-
чиликни ривожлантиришда му-
ҳим аҳамият касб этди.  

Эски Иқон қишлоғи том маъ-
нода ўзбек халқининг деҳқончи-
лик тимсоли – пахтачилик  мар-
кази  бўлиб келган. Собиқ Итти-
фоқ даврида Туркистондаги  жа-
ми ҳосилнинг учдан бир қисми  
Иқон улушига  тўғри келарди. 
Ўтган 2021 йили пахта хомашё-
си баҳоси кўнгилдагидек бўл-
ди. Саврон тумани деҳқонлари  
жами 11 минг гектар  майдонда 
пахта етиштирган бўлса, шулар-
дан 5200 гектари Эски Иқонлик 
пахтакор деҳқонлар улушига 
тўғри келди.

Жавлон Қўчқор ўғли пири 
бадавлат оила соҳиби сифати-
да  Рим, Элбек, Мирзахон, Дил-
рабо, Дилором, Лола, Элмурод, 
Ҳалима, Солихон, Гулчеҳра, 
Гулжаҳон исмли қобил фар-
зандлар тарбиялаб, неваралар 
кўрган.  Улар турли жабҳаларда, 
хусусан, деҳқончилик соҳасида 
бугунги кунда эл равнақига  ўз 
ҳиссаларини қўшмоқдалар.

Бир неча бор Иқон қишлоғи 
ва Туркистон тумани кенгашла-
рига депутат бўлиб сайланган, 
“Ҳурмат белгиси” ордени ҳамда 
кўплаб медаллар билан  тақдир-
ланган бободеҳқон-зироатшу-
нос Жавлон Шодибеков орамиз-
да йўқ бўлса-да, деҳқончиликни  
ривожлантиришга қўшган ҳисса-
лари  бугунги авлод хотирасида  
ҳамиша сақланади.

Суратларда: 
Жавлон Шодибеков; 
Иқон далаларида 
ҳамкасблари билан.

ҚЎЧҚОР  ОТАНИНГ  
ЗИРОАТШУНОС  ФАРЗАНДИ

МУНОСИБЛАР 
ТАҚДИРЛАНДИ

Янги, 2022 йилнинг даст-
лабки ойи ҳам ярмидан ошди. 
Дунё битта, ташвиши мингта, 
деган халқ нақли бежиз айтил-
маган. Обунани ташкил этиш, 
тушунтириш, тарғиб ишлари 
ҳали-ҳануз давом этмоқда. 
Ҳозирги шароитда йил ўн ик-
ки  ой давом этиши аниқ.

 Вилоятимизда чоп этилади-
ган, вилоят ҳокимининг  расмий 
нашри саналадиган газеталар-
нинг янги йилдаги дастлабки 
сонларини қўлимга олиб, таҳлил 
қилиб, таққослаб кўрдим. “Жану-
бий Қозоғистон” газетаси адади 

12 215 нусхани ташкил этибди. 
Ўзбекзабон аҳоли сонига нис-
батан айнан мақбул бўлмаса 
ҳам,  шукур қиламиз.

“Оңтүстік Қазақстан» газета-
си адади эса 37290га етибди. 
Биздан уч баравар кўп  адад 
даражасига эришишибди. Бара-
калла, ҳурматли ҳамкасблар. Шу 
рақамга қараб, фикр қиламиз.

“Жанубий Қозоғистон” газе-
тасининг обунасини тараққий 
эттириш борасида ўзбекзабон 
миллатдошларимизда фойдала-
нилмаётган имкониятлар  бисёр. 
Вилоятимиз маркази  Туркистон 

шаҳри – туркий оламнинг маъна-
вий маркази мақомига сазовор 
бўлганлиги  Туркистон вилоя-
тида истиқомат қилаётган ҳар 
бир фуқаро – муаллим, зиёли, 
дўкондор, ишчи, деҳқон, чор-
вадор, тадбиркор, нафақадор-
лар учун маънавий  масъулият 
ҳисобланади. Деҳқончасига жўн-
роқ тушунтирсак – обуна, бошқа 
нашрлар қатори  она тилимиз-
даги  газетага ёзилиш  орқали 
улуғ ишга, маънавият уммонига  
ўз ҳиссамизни  қўшган бўламиз. 
“Жанубий Қозоғистон”  саҳифа-
ларида чоп этилаётган тинчлик-

тотувлик, ҳамкорлик, тарбия, 
фазилат, тарих ва ўгит-насиҳат 
мавзулари – бебаҳо  маънавият 
хазинаси, ундан баҳраманд бў-
лиш  газетхонга    фақат  яхши-
лик  келтиради. 

Ҳазрат Хожа Аҳмад Ясса-
вийнинг ноёб дурдона – ҳикмат-
ли нақллари бисёр. Шулардан 
бирида: Сен яхшиликдан нима 
ёмонлик кўрдингки, ҳануз ях-
шилик қилмаяпсан, – деб  аҳли 
мусулмонларга  мурожаат этган. 
Биз ҳам  ҳали обунани  расмий-
лаштирмаган ҳамюртларимиз-
га  “Сиз “Жанубий Қозоғистон”-
дан нима ёмонлик кўрдингизки, 
ҳануз обуна бўлмаяпсиз, уни 
қўллаб-қувватламаябсиз,  – дея 
хитоб қиламиз. 

Обунага – яхшилик, эзгулик 
манбаига ошно бўлишга шоши-
линг, азизлар!  

ҲАМКАСБЛАРДАН  
ЎРГАНАДИГАНИМИЗ КЎП... 

Саҳифани Ш. МАДАЛИЕВ тайёрлади.


